
Baş nazir Əli Əsədov Belarusun Baş naziri 

Roman Qolovçenko ilə görüşüb

Azərbaycan Respublikasının Baş naziri Əli Əsədov mayın  
18-də ölkəmizdə səfərdə olan Belarus Respublikasının  
Baş naziri Roman Qolovçenko ilə görüşüb.

Nazirlər Kabinetinin mətbuat 
xidmətindən AZƏRTAC-a bildiriblər ki, 
görüşdə Azərbaycan ilə Belarus arasın-
da yüksək səviyyəli dialoqun mövcud 
olduğu bildirildi, müxtəlif sahələrdə, 
xüsusilə iqtisadiyyat, ticarət, sənaye, 
kənd təsərrüfatı, nəqliyyat-tranzit və 
digər istiqamətlərdə əlaqələrin inkişafın-
dan məmnunluq ifadə edildi.

Dövlət başçıları səviyyəsində şəxsi 
münasibətlərin Azərbaycan–Belarus 

əlaqələrinin inkişafında mühüm amil 
kimi dəyərləndirildi.

Koronavirus pandemiyasının mənfi 
təsirlərinə baxmayaraq, 2021-ci ildə 
Azərbaycanla Belarus arasında ticarət 
dövriyyəsinin artdığı bildirildi. 

Müvəffəqiyyətlə həyata keçirilən 
müştərək sənaye layihələrinin 
əhəmiyyəti vurğulandı. 

Qeyd edildi ki, kənd təsərrüfatı 
sahəsində əməkdaşlıq yaxşı  dinamikaya 

malikdir. Bakıda keçirilən 15-ci 
 Yubiley Azərbaycan Beynəlxalq Kənd 
Təsərrüfatı Sərgisinin əhəmiyyəti 
vurğulanaraq Belarusun Baş nazirinin 
sərgi ilə şəxsən tanış olması yüksək 
qiymətləndirildi.

Görüşdə, həmçinin iqtisadi,  ticari, 
sənaye, enerji, kənd təsərrüfatı, 
sərmayə qoyuluşu, turizm və digər 
sahələrdə ikitərəfli əməkdaşlığın 
perspektivləri ilə bağlı məsələlər 
müzakirə olundu.

Görüşün sonunda Baş nazirlərin iş-
tirakı ilə Azərbaycan–Belarus sənədləri 
imzalandı. 

Azərbaycan və Litva prokurorluqları 
arasında səmərəli əməkdaşlıq 
münasibətləri davam etdirilir

Mayın 18-də Azərbaycan Respublikası Prokurorluğunun 
benefisiarı olduğu “Azərbaycanda əmlakların bərpası və idarə 
edilməsi sistemində islahatlara dəstək” adlı “Tvinninq” layihəsinin 
açılış mərasimi keçirilib. 

Baş Prokurorluğun mətbuat 
xidmətindən AZƏRTAC-a bildiriblər ki, 
tədbirdə Avropa İttifaqının, BMT-nin, 
Azərbaycan Respublikası Prezidenti Ad-
ministrasiyasının, Nazirlər Kabinetinin, 
Milli Məclisin və digər dövlət qurum-
larının, qeyri-hökumət təşkilatlarının 
nümayəndələri iştirak ediblər. 

Tədbirdə çıxış edən Azərbaycan 
Respublikasının Baş prokuroru Kam-
ran Əliyev bildirib ki, ölkə rəhbərliyinin 
tapşırıq və tövsiyələrinə uyğun olaraq, 
Baş Prokurorluğun yeni strukturunda 
cinayət aktivlərinin aşkarlanması və 
izlənilməsi sahəsində səmərəliliyin 
artırılması məqsədilə Xüsusi müsadirə 
məsələlərinin əlaqələndirilməsi idarəsi 
yaradılıb. Əmlakın bərpası və idarə 
edilməsi sahəsində qabaqcıl beynəlxalq 
təcrübənin öyrənilməsi məqsədilə 
həyata keçirilən “Tvinninq” layihəsi üzrə 
Litva Respublikasının Xüsusi İstintaq 
Xidməti tərəfdaş qurum kimi seçilib. 

Əmlakların bərpa olunması və idarə 

edilməsi sahəsində həyata keçirilməsi 
nəzərdə tutulan “Tvinninq” layihəsinin 
birgə fəaliyyət üçün geniş imkanlar aç-
dığını qeyd edən Baş prokuror korrup-
siyaya qarşı mübarizə sahəsində həmin 
layihənin ölkəmizdə uğurla reallaşdığını 
diqqətə çatdırıb.

Tədbirdə çıxış edən Avropa İttifa-
qının Azərbaycan Respublikasındakı 
nümayəndəliyinin rəhbəri, səfir Peter 
Mixalko beynəlxalq əməkdaşlığın 
əhəmiyyətini vurğulayaraq, bu layihəni 
Azərbaycan ilə Avropa İttifaqı arasında 
Şərq Tərəfdaşlığı Proqramı çərçivəsində 
həyata keçirilən daha bir müvəffəqiyyətli 
addım kimi dəyərləndirilib. 

Litva Respublikasının Baş proku-
roru Nida Qrunskiene bildirib ki, bu 
layihə əmlakların bərpası və idarə 
edilməsinə dair milli qanunvericiliyin 
təkmilləşdirilməsinə, bu sahədə Avropa 
İttifaqı ölkələrinin uğurlu təcrübəsini 
öyrənməyə və həmin təcrübəni tətbiq 
etməyə xidmət edəcəkdir. 

Tərəfdaş ölkənin layihə rəhbəri – 
Litva Respublikasının Xüsusi İstintaq 
Xidmətinin direktoru Jidrunas Bartkus 
çıxışında layihənin əsas məqsədinin 
aktivlərin bərpası və idarə edilməsi 
sisteminin modernləşdirməsi yolu ilə 
cinayət təqibinin keyfiyyətinin artırılması, 
qanunvericilik və institusional bazanın 
beynəlxalq standartlara uyğunlaşdırıl-
ması olduğunu bildirib. 

Benefisiar ölkənin layihə rəhbəri - 
Baş Prokurorluğun Xüsusi müsadirə 
məsələlərinin əlaqələndirilməsi 
idarəsinin rəisi Vüqar Əliyev qeyd 
edib ki, Tvinninq layihəsinin dörd 
əsas istiqaməti üzrə tədbirləri effek-
tiv həyata keçirmək üçün prokurorluq 
əməkdaşlarının tələb olunan bilik və ba-
carıqlarının artırılması nəzərdə tutulur. 

Layihənin əhəmiyyətini vurğulayan 
“Konstitusiya” Araşdırmaları Fondu-
nun prezidenti Əliməmməd Nuriyev 
Azərbaycan Prokurorluğunun həmin 
sahə üzrə beynəlxalq təcrübənin 
öyrənilməsi istiqamətində fəaliyyətinin 
cinayətkarlığa qarşı mübarizədə mühüm 
əhəmiyyət kəsb etdiyini vurğulayıb.

Tədbirdən sonra jurnalistlərin sualları 
cavablandırılıb.

Azərbaycan Respublikası Nazirlər Kabinetinin Qərarı
№ 185          Bakı şəhəri, 13 may 2022-ci il 

“Azərbaycan Respublikasının Əqli Mülkiyyət Agentliyinin tabeliyində olan 
Əqli Mülkiyyət Hüquqlarının Təminatı Mərkəzinin fəaliyyətinin təmin edilməsi 
və “Azərbaycan Respublikasının Müəllif Hüquqları Agentliyinin tabeliyində olan 
Əqli Mülkiyyət Hüquqlarının Təminatı Mərkəzinin fəaliyyətinin təmin edilməsi 
haqqında” Azərbaycan Respublikası Nazirlər Kabinetinin 2018-ci il 6 aprel tarixli 
135 nömrəli Qərarında dəyişikliklər edilməsi barədə” Azərbaycan Respublikası 
Nazirlər Kabinetinin 2018-ci il 13 oktyabr tarixli 443 nömrəli Qərarında dəyişiklik 
edilməsi haqqında

“Azərbaycan Respublikası Preziden-
tinin 2018-ci il 30 iyul tarixli 222 nömrəli 
Fərmanı ilə təsdiq edilmiş “Azərbaycan 
Respublikasının Əqli Mülkiyyət Agentliyi-
nin Nizamnaməsi”ndə dəyişiklik edilməsi 
haqqında” Azərbaycan Respublikası 
 Prezidentinin 2022-ci il 11 fevral ta-
rixli 1596 nömrəli Fərmanının icrasını 
təmin etmək məqsədilə Azərbaycan 

 Respublikasının Nazirlər Kabineti  
qərara alır:

Azərbaycan Respublikası Nazirlər 
Kabinetinin 2018-ci il 13 oktyabr tarixli 
443 nömrəli Qərarı (Azərbaycan Respub-
likasının Qanunvericilik Toplusu, 2018, 
№ 10, maddə 2158; 2019, № 3, maddə 
525, № 11, maddə 1874; 2021, № 8, 
maddə 972) ilə təsdiq edilmiş 1 nömrəli 

əlavə - “Azərbaycan Respublikasının Əqli 
Mülkiyyət Agentliyinin tabeliyində olan 
Əqli Mülkiyyət Hüquqlarının Təminatı 
Mərkəzinin Nizamnaməsi”nin 3-cü 
hissəsində aşağıdakı dəyişikliklər edilsin:

1. 3.1.6-cı yarımbəndə “sahələrdə” 
sözündən sonra “, habelə həmin təşkilatlar 
“Müəlliflik hüququ və əlaqəli hüquqlar 
haqqında” Azərbaycan Respublikası Qa-
nununun 41-ci maddəsinin 3-cü hissəsinin 
birinci cümləsinə uyğun olaraq Agentlikdə 
qeydiyyatdan (akkreditasiyadan) 
keçmədiyi hallarda” sözləri əlavə edilsin.

2. 3.2.1-ci yarımbənd ləğv edilsin.

Əli ƏSƏDOV 
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 188          Bakı şəhəri, 13 may 2022-ci il 

“Dövlət büdcəsinin gəlirlərinin, o cümlədən dövlət büdcəsinin qeyri-neft 
gəlirlərinin və dövlət büdcəsinin neft gəlirlərinin proqnozlaşdırılması Qaydası”nın 
təsdiq edilməsi haqqında” Azərbaycan Respublikası Nazirlər Kabinetinin 2020-ci il 
10 yanvar tarixli 4 nömrəli Qərarında dəyişiklik edilməsi barədə 

“Dövlət borcu haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublika-
sının 2021-ci il 24 dekabr tarixli 441-VIQD 
nömrəli Qanununun icrasını təmin etmək 
məqsədilə Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər 

Kabinetinin 2020-ci il 10 yanvar 
 tarixli 4 nömrəli Qərarı (Azərbaycan 
 Respublikasının Qanunvericilik Toplusu, 
2020, № 1, maddə 62) ilə təsdiq edilmiş 
“Dövlət büdcəsinin gəlirlərinin, o cümlədən 
dövlət büdcəsinin qeyri-neft gəlirlərinin və 
dövlət büdcəsinin neft gəlirlərinin proq-
nozlaşdırılması Qaydası”nın 4.10.25-ci 

yarımbəndindən “, dövlət zəmanəti ilə kre-
dit təşkilatlarından alınmış kreditlər üzrə 
əsas və təkrar borcalan hüquqi şəxslər 
arasında bağlanılmış təkrar müqavilələr və 
kreditlərin istifadəsi ilə əlaqədar vasitəçi 
(agent) banklarla bağlanılan müqavilələr 
üzrə dövlət büdcəsinə daxilolmalar” sözləri 
çıxarılsın və həmin yarımbəndin 3-cü 
abzası ləğv edilsin. 

Əli ƏSƏDOV 
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 186          Bakı şəhəri, 13 may 2022-ci il 

Azərbaycan Respublikası Nazirlər Kabinetinin “Azərbaycan Dövlət Tərcümə 
Mərkəzinin Nizamnaməsi”nin təsdiq edilməsi haqqında” 2018-ci il 3 may tarixli 
201 nömrəli, “Azərbaycan Respublikası Dövlət Turizm Agentliyinin Qoruqları 
İdarəetmə Mərkəzinin Nizamnaməsi”nin təsdiq edilməsi haqqında” 2019-cu il 
15 iyul tarixli 305 nömrəli “Azərbaycan Respublikasının Dövlət Dil Komissiyası 
yanında Monitorinq Mərkəzinin yaradılması haqqında” 2019-cu il 30 iyul tarixli 335 
nömrəli, Azərbaycan Respublikası Əmək və Əhalinin Sosial Müdafiəsi Nazirliyinin 
tabeliyində “Əmək Bazarı və Sosial Müdafiə Məsələləri üzrə Milli Observatoriya” 
publik hüquqi şəxsin yaradılması haqqında” 2020-ci il 17 mart tarixli 95 nömrəli 
və “Azərbaycan Respublikası Təhsil Nazirliyinin tabeliyində Peşə Təhsilinin 
İnkişafı Fondunun yaradılması haqqında” 2020-ci il 18 avqust tarixli 299 nömrəli 
qərarlarında  dəyişiklik edilməsi barədə

“Azərbaycan Respublikası Preziden-
tinin 2018-ci il 6 iyul tarixli 173 nömrəli 
Fərmanı ilə təsdiq edilmiş “Azərbaycan 
Respublikası Prezidentinin yaratdığı publik 
hüquqi şəxslərin Nümunəvi Nizamna-
məsi”ndə dəyişiklik edilməsi haqqında” 
Azərbaycan Respublikası  Prezidentinin 
2021-ci il 19 aprel tarixli 1316 nömrəli 
Fərmanının icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər 
Kabinetinin 2018-ci il 3 may tarixli 201 
nömrəli Qərarı (Azərbaycan Respublika-
sının Qanunvericilik Toplusu, 2018, № 5, 
maddə 1111; 2019, № 2, maddə 360, № 3, 
maddə 550, № 7, maddə 1313) ilə təsdiq 
edilmiş “Azərbaycan Dövlət Tərcümə 
Mərkəzinin Nizamnaməsi”ndə aşağıdakı 
dəyişikliklər edilsin:

1.1. 5.3-cü bənddə “səlahiyyətlərinin 
icrasını İdarə Heyəti sədrinin müəyyən et-
diyi İdarə Heyətinin digər üzvü həyata ke-
çirir” sözləri “səlahiyyətlərini İdarə Heyəti 
üzvləri arasından sədrin müəyyən etdiyi 
şəxs icra edir” sözləri ilə əvəz edilsin;

1.2. 5.5-ci bəndin birinci və altıncı 
cümlələri aşağıdakı redaksiyada verilsin:

“İdarə Heyətinin sədri ayda bir dəfədən 
az olmayaraq İdarə Heyətinin iclaslarını 
çağırır və iclaslara sədrlik edir.

Səslər bərabər olduqda, iclasa sədrlik 
edənin səsi həlledicidir.”;

1.3. 5.5-1-ci bənddə “iclasın” sözü “, 
habelə İdarə Heyətinin iclaslarına dəvət 
olunan şəxslərə İdarə Heyətinin iclasları-
nın” sözləri ilə əvəz edilsin;

1.4. 5.6.11-ci yarımbənddə “Mərkəzin” 
sözü “Özünün və Mərkəzin struktur 
bölmələrinin” sözləri ilə əvəz edilsin.

2. Azərbaycan Respublikası Nazirlər 
Kabinetinin 2019-cu il 15 iyul tarixli 305 
nömrəli Qərarı (Azərbaycan Respubli-
kasının Qanunvericilik Toplusu, 2019, 
№ 7, maddə 1328) ilə təsdiq edilmiş 
“Azərbaycan Respublikası Dövlət Tu-
rizm Agentliyinin Qoruqları İdarəetmə 
Mərkəzinin Nizamnaməsi”ndə aşağıdakı 
dəyişikliklər edilsin:

2.1. 1.6-cı bəndə “adı” sözündən sonra 
“və “Azərbaycan Respublikasının Dövlət 
Gerbindən istifadə qaydaları haqqında” 

Azərbaycan Respublikasının Qanununa 
uyğun olaraq, həmçinin Azərbaycan Res-
publikası Dövlət Gerbinin təsviri” sözləri 
əlavə edilsin;

2.2. 5.7-ci bəndin birinci və altıncı 
cümlələri aşağıdakı redaksiyada verilsin:

“İdarə Heyətinin sədri ayda bir dəfədən 
az olmayaraq İdarə Heyətinin iclaslarını 
çağırır və iclaslara sədrlik edir.

Səslər bərabər olduqda, iclasa sədrlik 
edənin səsi həlledicidir.”;

2.3. 5.8-ci bənddə “iclasın” sözü “, 
habelə İdarə Heyətinin iclaslarına dəvət 
olunan şəxslərə İdarə Heyətinin iclasları-
nın” sözləri ilə əvəz edilsin;

2.4. 5.11.7-ci yarımbənddə “Mərkəzin” 
sözü “Özünün və Mərkəzin struktur 
bölmələrinin” sözləri ilə əvəz edilsin.

3. Azərbaycan Respublikası Nazirlər 
Kabinetinin 2019-cu il 30 iyul tarixli 335 
nömrəli Qərarı (Azərbaycan Respubli-
kasının Qanunvericilik Toplusu, 2019, 
№ 7, maddə 1357) ilə təsdiq edilmiş 
“Azərbaycan Respublikasının Dövlət 
Dil Komissiyası yanında Monitorinq 
Mərkəzinin Nizamnaməsi”ndə aşağıdakı 
dəyişikliklər edilsin:

3.1. 4.9-cu bəndin birinci və altıncı 
cümlələri aşağıdakı redaksiyada verilsin:

“Şuranın sədri rübdə bir dəfədən az 
olmayaraq Şuranın iclaslarını çağırır və 
iclaslara sədrlik edir.

Səslər bərabər olduqda, iclasa sədrlik 
edənin səsi həlledicidir.”;

3.2. 4.10-cu bəndin birinci cümləsində 
“iclasın” sözü “, habelə Mərkəzin direkto-
runa və Şuranın iclaslarına dəvət olunan 
şəxslərə Şuranın iclaslarının” sözləri ilə 
əvəz edilsin;

3.3. 4.11.1-ci yarımbəndə “rəhbərlik 
edir” sözlərindən sonra “, habelə özünün 
və Mərkəzin direktorunun qanunvericiliyə 
zidd olan qərarlarını ləğv edir” sözləri 
əlavə edilsin;

3.4. 4.12-ci bəndə “səlahiyyətlərini” 
sözündən sonra “müvafiq əmrlə” sözləri 
əlavə edilsin və həmin bənddən “digər” 
sözü çıxarılsın;

3.5. 4.17.10-cu yarımbənddə 
“Mərkəzin” sözü “Özünün və Mərkəzin 
struktur bölmələrinin” sözləri ilə əvəz 
edilsin;

3.6. aşağıdakı məzmunda 4.17-1-ci 
bənd əlavə edilsin:

“4.17-1. Direktor müvəqqəti olmadıqda 
onun səlahiyyətlərini müvafiq əmrlə müavi-
ni icra edir.”.

4. Azərbaycan Respublikası Nazirlər 
Kabinetinin 2020-ci il 17 mart tarixli 95 
nömrəli Qərarı (Azərbaycan Respublika-
sının Qanunvericilik Toplusu, 2020, № 3, 
maddə 356) ilə təsdiq edilmiş 1 nömrəli 
əlavə - “Əmək Bazarı və Sosial Müdafiə 
Məsələləri üzrə Milli Observatoriyanın 
Nizamnaməsi”ndə aşağıdakı dəyişikliklər 
edilsin:

4.1. 4.6-cı bənddə “İdarə Heyətinin 
üzvləri arasından sədrin müəyyən et-
diyi şəxs” sözləri “İdarə Heyəti sədrinin 
müavinlərindən biri” sözləri ilə əvəz 
edilsin;

4.2. 4.7-ci bəndin birinci və altıncı 
cümlələri aşağıdakı redaksiyada verilsin:

“İdarə Heyətinin sədri ayda bir dəfədən 
az olmayaraq İdarə Heyətinin iclaslarını 
çağırır və iclaslara sədrlik edir.

Səslər bərabər olduqda, iclasa sədrlik 
edənin səsi həlledicidir.”;

4.3. 4.8-ci bənddə “iclasın” sözü “, 
habelə İdarə Heyətinin iclaslarına dəvət 
olunan şəxslərə İdarə Heyətinin iclasları-
nın” sözləri ilə əvəz edilsin;

4.4. 4.11.9-cu yarımbənddə “Observa-
toriyanın” sözü “Özünün və Observatoriya-
nın struktur bölmələrinin” sözləri ilə əvəz 
edilsin.

5. Azərbaycan Respublikası Nazirlər 
Kabinetinin 2020-ci il 18 avqust tarixli 
299 nömrəli Qərarı (Azərbaycan Respub-
likasının Qanunvericilik Toplusu, 2020, 
№ 8, maddə 1116) ilə təsdiq edilmiş 
“Peşə Təhsilinin İnkişafı Fondunun 
Nizamnaməsi”ndə aşağıdakı dəyişikliklər 
edilsin:

5.1. 4.5-ci bəndin birinci və altıncı 
cümlələri aşağıdakı redaksiyada verilsin:

“İdarə Heyətinin sədri ayda bir dəfədən 
az olmayaraq İdarə Heyətinin iclaslarını 
çağırır və iclaslara sədrlik edir.

Səslər bərabər olduqda, iclasa sədrlik 
edənin səsi həlledicidir.”;

5.2. 4.6-cı bənddə “iclasın” sözü “, 
habelə İdarə Heyətinin iclaslarına dəvət 
olunan şəxslərə İdarə Heyətinin iclasları-
nın” sözləri ilə əvəz edilsin;

5.3. 4.7.7-ci yarımbənddə “ Fondun” 
sözü “Özünün və Fondun struktur 
bölmələrinin” sözləri ilə əvəz edilsin;

5.4. 4.9-cu bənddə “İdarə Heyətinin 
üzvləri arasından sədrin müəyyən etdiyi 
digər şəxs” sözləri “İdarə Heyəti sədrinin 
müavini” sözləri ilə əvəz edilsin.

Əli ƏSƏDOV 
Azərbaycan Respublikasının  

Baş naziri

Kamran Əliyev:   
Litvanın hüquq-mühafizə orqanları ilə 
işgüzar münasibətlərimiz var
Litvanın hüquq-mühafizə orqanları, 

Xüsusi İstintaq Komitəsi və 
Baş Prokurorluğu ilə işgüzar 

münasibətlərimiz var. AZƏRTAC xəbər 
verir ki, bunu Baş prokuror Kamran Əliyev 
mayın 18-də Azərbaycan Prokurorluğunun 
benefisiarı olduğu “Azərbaycanda 
əmlakların bərpası və idarə edilməsi 
sistemində islahatlara dəstək” adlı Tvinninq 
layihəsinin açılış mərasimində jurnalistlərə 
müsahibəsində deyib. 
Baş prokuror bildirib ki, 

hələ 2011-ci ildə Litvanın 
hüquq-mühafizə orqanları 
ilə Azərbaycan Prokurorlu-
ğu arasında uzunmüddətli 
əməkdaşlığa dair saziş im-
zalanıb. Bundan başqa, Lit-
vanın və Azərbaycanın hü-
quqi sistemi və institusional 
qurumları arasında böyük 
oxşarlıq var. Hüquq sistemi-
nin yaxın olması, müəyyən 
mənada hüquqi adət-
ənənələrə malik  olmamız 

seçim zamanı Litvanın 
hüquq-mühafizə orqanları, 
Baş Prokurorluğu və Xüsusi 
İstintaq Komitəsinə üstünlük 
verməyimizi zəruri edib.

Qeyd edək ki, ölkə 
rəhbərliyinin tapşırıq və 
tövsiyələrinə uyğun ola-
raq, Baş Prokurorluğun 
yeni strukturunda cinayət 
aktivlərinin aşkarlanması 
və izlənilməsi sahəsində 
səmərəliliyin  artırılması 
məqsədilə Xüsusi 

müsadirə məsələlərinin 
əlaqələndirilməsi idarəsi 
yaradılıb. Əmlakın bərpası 
və idarə edilməsi sahəsində 
qabaqcıl beynəlxalq 
təcrübənin öyrənilməsi 

məqsədilə həyata keçirilən 
Tvinninq layihəsi üzrə Litva 
Respublikasının Xüsusi 
İstintaq Xidməti tərəfdaş 
qurum kimi seçilib. 

